
দণ্ডদাতা কাঁদে যবে সমান আঘাতে

সর্ব্বশ্রেষ্ঠ সে বিচার। যার তরে প্রাণ

কোন ব্যথা নাহি পায় তারে দণ্ডদান

প্রবলের অত্যাচার। যে দণ্ডবেদনা

পুত্রেরে পার না দিতে সে কারে দিয়ােনা,―

যে তোমার পুত্র নহে তারো পিতা আছে,

মহা অপরাধী হবে তুমি তার কাছে।

বিচারক। শুনিয়াছি বিশ্ববিধাতার

সবাই সন্তান মােরা,―পুত্রের বিচার

নিয়ত করেন তিনি আপনার হাতে

নারায়ণ; ব্যথা দেন, ব্যথা পান সাথে,

নতুবা বিচারে তাঁর নাই অধিকার,―

মূঢ় নারী লভিয়াছি অন্তরে আমার

এই শাস্ত্র।—পাপী পুত্রে ক্ষমা কর যদি

নির্ব্বিচারে, মহারাজ, তবে নিরবধি

যত দণ্ড দিলে তুমি যত দোষী জনে

ফিরিয়া লাগিবে আসি দণ্ডদাতা ভূপে,―

ন্যায়ের বিচার তব নির্ম্মমতারূপে

পাপ হয়ে তােমারে দাগিবে। ত্যাগ কর

পাপী দুর্য্যোধনে।






ধৃতরাষ্ট্র





প্রিয়ে, সংহর, সংহর,

তব বাণী। ছিঁড়িতে পারিনে মোহডাের,

